Nafarroako Parlamentuko Mahaiak, 2014ko martxoaren 31n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Eloy Villanueva Cruz jaunak aurkeztutako galdera, NA-137 (Belaguako mendatea) errepideari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko martxoaren 31n

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Eloy Villanueva Cruz jaunak, Legebiltzarreko Erregelamenduan xedatuaren babesean, ondoko galdera egin du, Nafarroako Gobernuak idatziz erantzun dezan:

NA-137 errepideari –Belaguako mendatea– dagokionez, honako hau jakin nahi dut:

– 2011n, 2012an, 2013an eta 2014an, urritik apirilera bitarte, itxita egon den egun-kopurua. Informazioa hilez hil eta urtez urte xehakaturik ematea eskatzen dut, kasu bakoitzean zehaztuta zergatik egon den errepidea itxita, zer tarte zehatz egon den itxita eta itxierak zenbat iraun duen.

– Ekitaldi bakoitzean zer giza baliabide eta baliabide tekniko jarri diren garbiketa lanerako. 

– Ekitaldi bakoitzean garbiketarako esleitutako aurrekontua eta azkenik inbertitutako zenbatekoa.

– Belaguako mendatearen bi isurialdeak garbitzea errazte aldera Frantziarekin dagoen hitzarmenaren kopia, halakorik badago. Halako hitzarmen edo akordiorik ez baldin badago, Sustapen Departamentuari eskatzen diogu horren egokitasun eta komenigarritasunaz iritzia emateko.

Foru parlamentaria: Eloy Villanueva Cruz

